
ईरान ने अमेरिकी सैन्य अड्डों, मिसाइल और ड्रोन भंडारण स्थलों और तटीय रडार प्रतिष्ठानों परको बनाया निशाना 

रचा इतिहास: ऐतिहासिक जीत से मिले आत्मविश्वास के साथ आगे बढ़ेगी सीरीज

कीवी टीम पहली पारी में 438 रन पर सिमटी, दूसरे दिन स्कोर 223/2

बोला- हिंदू भाइयों को रिहा करो, मॉब लिंचिंग केस में सुनाई थी सजा

एजेंसी। नई दिल्ली
 

भारत ने वेनेजुएला में भीषण भूकंप 
के बाद ऑपरेशन अमिस्ताद शुरू 
किया है। ऑपरेशन अमिस्ताद 
वेनेजुएला के लोगों के साथ 
एकजुटता व्यक्त करने के लिए 
मानवीय सहायता और आपदा राहत 
मिशन है। विदेश मंत्रालय ने बताया 
कि इसके तहत कल भारतीय 
वायुसेना के दो विमानों से राहत 
सामग्री और 41 सदस्यों का बचाव 
दल भेजा गया है। 
  राहत सामग्री में चिकित्सा कर्मी, 
भारतीय सेना की फील्ड हॉस्पिटल 
यूनिट, चिकित्सा उपकरण,  दवाइयां 
और अन्य जरूरी सामान भेजे गये 
हैं। 41 सदस्यीय बचाव दल में 
मेडिकल पेशेवरों के साथ अनुभवी 
बचावकर्मी शामिल हैं। विदेश 
मंत्रालय ने कहा कि भारत संकट की 
इस घड़ी में वेनेजुएला की सरकार 
और लोगों के साथ एकजुट है।

भूकंप प्रभावित 
वेनेजुएला की मदद के 

लिए भारत ने शुरू किया 
‘ऑपरेशन अमिस्ताद’

वेनेजुएला में फिर कांपी धरती, 4.9 तीव्रता के झटकों से दहशत
मृतकों की संख्या 920 पहुंची, राहत-बचाव अभियान जारी, हजारों घायल; मलबे में अपनों की तलाश में जुटे स्थानीय लोग

एजेंसी। कराकास

वेनेजुएला में भीषण भूकंपों के 
बाद राहत कार्य अभी जारी ही था 
कि शुक्रवार को एक बार फिर 4.9 
तीव्रता का भूकंप दर्ज किया गया। 
लगातार आ रहे झटकों ने पहले से 
प्रभावित इलाकों में दहशत का माहौल 
और गहरा कर दिया। अधिकारियों के 
अनुसार, दो शक्तिशाली भूकंपों के 
बाद अब तक 920 लोगों की मौत 
हो चुकी है, जबकि करीब 3,300 
से अधिक लोग घायल हुए हैं। 
   बड़ी संख्या में लोग अब भी 
लापता बताए जा रहे हैं और मृतकों 
की संख्या बढ़ने की आशंका बनी हुई 
है। भूकंप के बाद आए नए झटके से 
राहत एवं बचाव कार्य भी प्रभावित 
हुआ है। सबसे अधिक तबाही 
राजधानी कराकास के आसपास के 
क्षेत्रों और ला गुआइरा प्रांत में हुई है। 
कई बहुमंजिला इमारतें और मकान 
ढह गए हैं। भारी मशीनों की कमी 
और क्षतिग्रस्त सड़कों के कारण 

कई स्थानों तक राहत दल समय 
पर नहीं पहुंच सके। ऐसे में स्थानीय 
लोग अपने हाथों और छोटे औजारों 
की मदद से मलबा हटाकर जीवित 
लोगों और परिजनों की तलाश में 
जुटे हैं। कई स्थानों पर भावुक दृश्य 
देखने को मिले, जहां लोग घंटों तक 
मलबे के बीच अपने परिजनों की 

तलाश करते रहे। सरकार ने प्रभावित 
इलाकों में आपातकालीन राहत 
अभियान तेज कर दिया है। सेना, 
पुलिस, दमकल विभाग और आपदा 
राहत एजेंसियों की टीमें लगातार 
बचाव कार्य में लगी हैं। कई देशों ने 
भी वेनेजुएला की सहायता के लिए 
खोज एवं बचाव दल, चिकित्सा 

सामग्री और मानवीय सहायता 
भेजनी शुरू कर दी है। संयुक्त राष्ट्र 
और अन्य अंतरराष्ट्रीय एजेंसियां भी 
राहत कार्य में सहयोग कर रही हैं।
  {हजारों लोग खुले मैदानों 
में% भूकंप के बाद हजारों लोग 
खुले मैदानों, स्कूलों और अस्थायी 
राहत शिविरों में रहने को मजबूर 

हैं। लगातार आ रहे आफ्टरशॉक्स 
के कारण लोग अपने घरों में लौटने 
से डर रहे हैं। कई अस्पताल भी 
क्षतिग्रस्त हुए हैं, जिससे घायलों 
के उपचार में कठिनाइयां आ रही 
हैं। विशेषज्ञों ने लोगों से क्षतिग्रस्त 
इमारतों से दूर रहने और प्रशासन के 
सुरक्षा निर्देशों का पालन करने की 
अपील की है। 
  भूकंप विशेषज्ञों का कहना है कि 
मुख्य झटकों के बाद आने वाले 
आफ्टरशॉक्स सामान्य प्रक्रिया का 
हिस्सा होते हैं, लेकिन इनसे पहले 
से कमजोर इमारतों को और नुकसान 
पहुंच सकता है। इसलिए प्रभावित 
क्षेत्रों में सतर्कता बनाए रखना 
आवश्यक है। राहत एजेंसियों का 
मानना है कि जैसे-जैसे मलबा हटाया 
जाएगा, हताहतों की संख्या में और 
वृद्धि हो सकती है। फिलहाल पूरे देश 
का ध्यान राहत एवं बचाव अभियान 
पर केंद्रित है और हजारों परिवार अपने 
लापता परिजनों के बारे में जानकारी 
मिलने का इंतजार कर रहे हैं।

एजेंसी। न्यूयॉर्क
 

उद्योगपति गौतम अदाणी और अन्य 
आरोपियों से जुड़े मामले में अमेरिकी 
संघीय अदालत ने मुकदमे को 
तत्काल खारिज करने से इनकार कर 
दिया है। सुनवाई के दौरान न्यायाधीश 
ने कहा कि केवल संक्षिप्त या सामान्य 
दलीलों के आधार पर मामला समाप्त 
नहीं किया जा सकता। 
   अदालत ने अमेरिकी सरकार से 
स्पष्ट और विस्तृत कानूनी आधार 
प्रस्तुत करने को कहा है कि आखिर 
किन परिस्थितियों में मुकदमे को 
आगे बढ़ाया जाना चाहिए या समाप्त 
किया जाना चाहिए। सुनवाई के 
दौरान अदालत ने यह भी स्पष्ट 
किया कि किसी भी आपराधिक 
मामले में न्यायिक प्रक्रिया का पालन 
आवश्यक है और केवल औपचारिक 

या “सपाट” बयान देकर अदालत से 
तत्काल राहत की अपेक्षा नहीं की जा 
सकती। न्यायाधीश ने अभियोजन 
पक्ष से मामले के तथ्यों, साक्ष्यों और 
कानूनी तर्कों को विस्तार से रखने के 
निर्देश दिए हैं। यह मामला अमेरिकी 
न्याय विभाग द्वारा अदाणी समूह 
से जुड़े कुछ व्यक्तियों के खिलाफ 
लगाए गए आरोपों से संबंधित है। 
   आरोपों में अंतरराष्ट्रीय कारोबारी 
लेनदेन और कथित वित्तीय 
अनियमितताओं से जुड़े पहलुओं की 
जांच शामिल है। हालांकि अदाणी 
समूह पहले भी इन आरोपों से इनकार 
करता रहा है और उन्हें निराधार 
बताते हुए कहा है कि वह सभी 
कानूनी प्रक्रियाओं में पूरा सहयोग 
करेगा। कानूनी विशेषज्ञों का मानना 
है कि अदालत की ताजा टिप्पणी का 
अर्थ यह नहीं है कि आरोप सिद्ध हो 

गए हैं या मामला खारिज हो गया है। 
न्यायालय ने केवल यह स्पष्ट किया 
है कि किसी भी निर्णय से पहले 
अभियोजन पक्ष को अपने तर्क और 
साक्ष्य पर्याप्त रूप से प्रस्तुत करने 
होंगे। इसके बाद ही अदालत आगे 
की कार्रवाई पर फैसला करेगी। 
  इस घटनाक्रम पर निवेशकों 
और बाजार की भी नजर बनी हुई 
है, क्योंकि अदाणी समूह भारत के 
बुनियादी ढांचा, ऊर्जा, बंदरगाह और 
लॉजिस्टिक्स जैसे कई प्रमुख क्षेत्रों 
में सक्रिय है। फिलहाल मामले की 
अगली सुनवाई की तैयारी चल रही 
है और अदालत के अंतिम निर्णय का 
इंतजार किया जा रहा है। दोनों पक्षों 
को निर्धारित समय के भीतर अपने-
अपने विस्तृत जवाब दाखिल करने 
होंगे, जिसके बाद न्यायालय आगे 
की कानूनी प्रक्रिया तय करेगा।

अदाणी मामले में अमेरिकी अदालत की सख्त 
टिप्पणी, केस तुरंत खारिज करने से किया इन्कार

एजेंसी। नई दिल्ली
 

केंद्रीय वाणिज्य और उद्योग मंत्री 
पीयूष गोयल ने देशभर में एक हजार 
परामर्श कर्मियों को तैनात करने और 
भारत-यूनाइटेड किंगडम व्‍यापक 
आर्थिक और व्यापार समझौते के 
लाभ लेने के लिए ट्रेड पोर्टल को 
अपडेट करने की घोषणा की। 
  दसवें वार्षिक यूनाइटेड किंगडन-
भारत सप्ताह को लंदन में संबोधित 
करते हुए गोयल ने कहा कि भारत-
यूके भागीदारी पारंपरिक व्यापार से 

आगे बढ़कर तकनीक, संप्रभु एआई, 
महत्वपूर्ण खनिज, रक्षा और स्वच्छ 
ऊर्जा जैसे रणनीतिक क्षेत्रों तक 
पहुंच गई है। 
   भारतीय पेशेवरों के लिए समझौते 
के लाभ का उल्लेख करते हुए केंद्रीय 
मंत्री ने कहा कि इसमें पात्र भारतीय 
पेशेवरों के लिए यूनाइटेड किंगडम 
में सामाजिक सुरक्षा अंशदान से 
छूट मिलेगी। उन्‍होंने कहा कि इससे 
भारतीय पेशेवर इस बचत पर ब्‍याज 
ले सकेंगे और भारत में कर मुक्‍त 
भविष्य निधि में जमा करा सकेंगे।

देशभर में 1,000 सलाहकार कर्मियों 
की तैनाती और व्यापार पोर्टल को 
अपग्रेड करने की घोषणा से राहत

एजेंसी। लंदन
 

इंग्लैंड और न्यूजीलैंड के बीच खेले 
जा रहे तीसरे टेस्ट मैच में दूसरे दिन 
मेजबान टीम ने शानदार वापसी 
करते हुए मुकाबले को रोमांचक 
बना दिया। न्यूजीलैंड की पहली पारी 
438 रन पर सिमटने के बाद इंग्लैंड 
ने दिन का खेल समाप्त होने तक दो 
विकेट के नुकसान पर 223 रन बना 
लिए। सलामी बल्लेबाज बेन डकेट 
ने आक्रामक अंदाज में शानदार 
शतक जड़कर इंग्लैंड की वापसी 
की नींव रखी, जबकि अनुभवी 
बल्लेबाज जो रूट और युवा जैकब 
बेथेल नाबाद लौटे।
   न्यूजीलैंड ने दूसरे दिन अपनी पारी 
317 रन से आगे बढ़ाई थी, लेकिन 
इंग्लैंड के गेंदबाजों ने बेहतरीन 
वापसी करते हुए शेष बल्लेबाजों 
को जल्द समेट दिया। कप्तान बेन 

स्टोक्स ने प्रभावशाली गेंदबाजी 
करते हुए चार विकेट झटके और 
कीवी टीम को 438 रन पर रोकने में 
अहम भूमिका निभाई।
   जवाब में इंग्लैंड की शुरुआत 
अच्छी नहीं रही और पहला विकेट 
जल्दी गिर गया। इसके बाद डकेट 
ने आक्रामक बल्लेबाजी करते हुए 
न्यूजीलैंड के गेंदबाजों पर दबाव 
बनाया। उन्होंने तेज गति से शतक 
पूरा किया और बेथेल के साथ 

महत्वपूर्ण साझेदारी निभाई। डकेट 
के आउट होने के बाद बेथेल और 
रूट ने संभलकर बल्लेबाजी करते 
हुए दिन का खेल समाप्त होने तक 
टीम को मजबूत स्थिति में पहुंचा 
दिया। दूसरे दिन की समाप्ति पर 
इंग्लैंड अभी भी पहली पारी के 
आधार पर 215 रन पीछे है, लेकिन 
उसके आठ विकेट शेष हैं। ऐसे में 
तीसरे दिन का खेल दोनों टीमों के 
लिए बेहद अहम होगा।

तीसरे टेस्ट में इंग्लैंड की वापसी, डकेट 
के शतक से न्यूजीलैंड पर बनाया दबाव

{रोमांचक मुकाबले में दर्ज की यादगार 
जीत, श्रेयस अय्यर ने कप्तान के रूप में 
बनाया नया रिकॉर्ड

एजेंसी। डबलिन
 

आयरलैंड ने अंतरराष्ट्रीय क्रिकेट 
में पहली बार भारत को हराकर 
ऐतिहासिक उपलब्धि हासिल की। 
सीमित ओवरों की सीरीज के 
मुकाबले में मेजबान टीम ने दबाव 
के क्षणों में शानदार प्रदर्शन करते हुए 
भारत को मात दी और अपने क्रिकेट 
इतिहास की सबसे बड़ी जीत दर्ज 
की। इस नतीजे के साथ आयरलैंड 
ने भारत के खिलाफ जीत का लंबा 
इंतजार भी खत्म कर दिया।
   मैच में भारतीय टीम की शुरुआत 
अच्छी रही, लेकिन मध्यक्रम 
अपेक्षित प्रदर्शन नहीं कर सका। 
आयरलैंड के गेंदबाजों ने नियमित 
अंतराल पर विकेट लेकर भारत 
को बड़े स्कोर तक पहुंचने से रोक 
दिया। लक्ष्य का पीछा करते हुए 

आयरलैंड के बल्लेबाजों ने संयम 
और आक्रामकता का संतुलित 
प्रदर्शन किया। अंतिम ओवरों में 
उन्होंने महत्वपूर्ण रन जुटाते हुए जीत 
अपने नाम कर ली। हालांकि हार के 
बावजूद भारतीय कप्तान श्रेयस 
अय्यर ने एक व्यक्तिगत उपलब्धि 
हासिल की। इस मुकाबले के साथ 

वह भारत के लिए कप्तान के रूप 
में सबसे तेज़ 1,000 अंतरराष्ट्रीय 
रन पूरे करने वाले खिलाड़ी बन 
गए। उन्होंने इस मामले में रोहित 
शर्मा का रिकॉर्ड पीछे छोड़ दिया। 
यह उपलब्धि उनकी लगातार अच्छी 
बल्लेबाजीऔर नेतृत्व क्षमता को 
दर्शाती है। क्रिकेट विशेषज्ञों का 

मानना है कि आयरलैंड की यह जीत 
उसकी टीम के लगातार बेहतर होते 
प्रदर्शन का संकेत है।  पिछले कुछ 
वर्षों में आयरिश टीम ने शीर्ष देशों 
के खिलाफ प्रतिस्पर्धी क्रिकेट खेली 
है और अब भारत जैसी मजबूत टीम 
को हराकर उसने अपनी क्षमता का 
परिचय दिया है।

आयरलैंड ने पहली बार भारत को अंतरराष्ट्रीय क्रिकेट में हराया

एजेंसी। सिवनी मालवा
 

मध्य प्रदेश के नर्मदापुरम में मॉब 
लिंचिंग केस में 14 लोगों को 
उम्रकैद की सजा सुनाने वाली 
मुस्लिम महिला जज तबस्सुम खान 
(एडीजे) को एक युवक ने कत्ल 
की धमकी दी है। युवक वीडियो में 
कह रहा है कि 10 दिन में हमारे सभी 
हिंदू भाई रिहा करो। दूसरे वीडियो में 
एक महिला भी जज को धमका रही 
है। हमारे 14 हिंदू भाइयों को उम्रकैद 
की सजा सुनाई। तुम्हें इसका दंड तो 
भोगना पड़ेगा।
   वहीं जज को धमकी देने वाला 
वीडियो वायरल होने के बाद गृह 
मंत्रालय की साइबर सेल ने आईटी 
एक्ट के तहत नोटिस भेजा है। 
साथ ही सिवनी मालवा पुलिस ने 
2 अज्ञात लोगों के खिलाफ केस 
दर्ज कर जांच शुरू कर दी है। 

इस पर कांग्रेस नेता पवन खेड़ा 
ने कहा- नफरत फैलाने वालों पर 
तुरंत कार्रवाई होती है, लेकिन मोदी 
के भारत में नफरत फैलाने वाला 
खुलेआम घूम रहा है।   साइबर 
सेल कार्रवाई नहीं कर रही है, 
बल्कि उसे नोटिस भेज रही है। 12 
जून को सिवनी मालवा की एडीजे 
तबस्सुम खान की कोर्ट ने गो-
तस्करी से जुड़े मॉब लिंचिंग केस 
में 14 आरोपियों को दोषी ठहराया 
था। उम्रकैद की सजा सुनाई थी। 

कोर्ट ने सभी आरोपियों को हत्या, 
हत्या के प्रयास, बलवा और रास्ता 
रोकने समेत कई धाराओं में दोषी 
पाया। यह मामला 3 अगस्त 2022 
का है, जब महाराष्ट्र के अमरावती 
जा रहे एक ट्रक को सिवनी मालवा 
के बराखड़ गांव के पास रोक लिया 
गया था। ट्रक में करीब 30 मवेशी 
थे। ग्रामीणों और गो-रक्षकों की भीड़ 
ने ट्रक में सवार 3 लोगों को घेरकर 
लाठी-डंडों से पीटा। हमले में 
नाजिर अहमद की मौत हो गई थी।

चार हत्यारों को सुनाई उम्रकैद की 
सजा, मुस्लिम-जज को दी धमकी

सीजफायर के बीच फिर बढ़ा तनाव : अमेरिका 
ने ईरान के मिसाइल-ड्रोन ठिकानों पर किए हमले

एजेंसी। वॉशिंगटन/तेहरान

अमेरिका और ईरान के बीच हाल ही 
में लागू हुए युद्धविराम (सीजफायर) 
पर एक बार फिर गंभीर संकट खड़ा 
हो गया है। अमेरिकी सेना ने ईरान के 
मिसाइल और ड्रोन भंडारण स्थलों 
और तटीय रडार प्रतिष्ठानों पर हवाई 
हमले किए। अमेरिकी सेंट्रल कमांड 
(सेंटकॉम) ने दावा किया कि यह 
कार्रवाई हॉर्मुज जलडमरूमध्य में 
एक वाणिज्यिक मालवाहक जहाज 
पर हुए ड्रोन हमले के जवाब में की 
गई, जिसे अमेरिका ने युद्धविराम का 
उल्लंघन बताया।
   अमेरिकी राष्ट्रपति डोनाल्ड ट्रम्प 
ने कहा कि ईरान ने संघर्ष विराम 
की शर्तों का उल्लंघन किया है और 
अमेरिका ने केवल अपनी सुरक्षा 

तथा अंतरराष्ट्रीय समुद्री मार्गों की 
रक्षा के लिए जवाबी कार्रवाई की है। 
उपराष्ट्रपति जेडी वेंस ने भी चेतावनी 
दी कि यदि अमेरिकी हितों पर हमला 
हुआ तो उसका जवाब और अधिक 

कड़े तरीके से दिया जाएगा। ईरान 
ने अमेरिकी कार्रवाई को युद्धविराम 
का खुला उल्लंघन बताते हुए तीखी 
प्रतिक्रिया दी। तेहरान ने कहा कि 
अमेरिकी हमलों के जवाब में क्षेत्र 

में मौजूद अमेरिकी सैन्य ठिकानों 
को निशाना बनाया गया है। ईरानी 
अधिकारियों का कहना है कि यदि 
अमेरिका ने सैन्य कार्रवाई जारी रखी 
तो उसे इसके गंभीर परिणाम भुगतने 

होंगे। ईरान ने यह भी आरोप लगाया 
कि वॉशिंगटन ने क्षेत्रीय तनाव कम 
करने के बजाय संघर्ष को फिर से 
भड़काने का रास्ता चुना है।
  इस सैन्य टकराव का असर 
वैश्विक ऊर्जा बाजार पर भी दिखाई 
दिया। हॉर्मुज जलडमरूमध्य दुनिया 
के सबसे महत्वपूर्ण तेल परिवहन 
मार्गों में से एक है। हमलों के बाद 
कुछ समय के लिए जहाजों की 
आवाजाही प्रभावित हुई और सुरक्षा 
उपाय बढ़ा दिए गए। हालांकि बाद में 
कई जहाजों की आवाजाही सामान्य 
होने लगी, जिससे कच्चे तेल की 
कीमतों में शुरुआती उछाल के बाद 
कुछ नरमी देखी गई।
   संयम बरतने की अपील: 
अंतरराष्ट्रीय समुदाय ने दोनों देशों 
से संयम बरतने की अपील की है। 

कई देशों का मानना है कि लगातार 
सैन्य कार्रवाई से पश्चिम एशिया में 
अस्थिरता बढ़ सकती है और इसका 
असर वैश्विक व्यापार, ऊर्जा आपूर्ति 
तथा समुद्री सुरक्षा पर पड़ सकता है। 
संयुक्त राष्ट्र समेत कई अंतरराष्ट्रीय 
संस्थाओं ने भी कूटनीतिक संवाद 
के जरिए विवाद सुलझाने पर जोर 
दिया है। 
  विश्लेषकों का कहना है कि 
हालिया घटनाक्रम ने यह स्पष्ट कर 
दिया है कि युद्धविराम अभी भी बेहद 
नाजुक स्थिति में है। यदि दोनों पक्ष 
जल्द तनाव कम करने के लिए ठोस 
कदम नहीं उठाते, तो क्षेत्र में व्यापक 
सैन्य टकराव की आशंका फिर बढ़ 
सकती है। फिलहाल पूरी दुनिया की 
नजर अमेरिका और ईरान के अगले 
कदम पर टिकी हुई है।

इंग्लैंड के लिए यह उपलब्धि हासिल करने वाले दूसरे ऑलराउंडर बने, तीसरे टेस्ट में दर्ज किया खास मुकाममुकाम

एजेंसी। लंदन

इंग्लैंड के कप्तान बेन स्टोक्स 
ने न्यूजीलैंड के खिलाफ तीसरे 
टेस्ट मैच के दौरान एक और बड़ी 
उपलब्धि अपने नाम कर ली। 
स्टोक्स टेस्ट क्रिकेट में 7,000 रन 
और 250 विकेट पूरे करने वाले 
इंग्लैंड के दूसरे ऑलराउंडर बन 
गए। उनसे पहले यह ऐतिहासिक 
उपलब्धि केवल दिग्गज ऑलराउंडर 
सर इयान बॉथम ने हासिल की थी। 
    तीसरे टेस्ट के दूसरे दिन स्टोक्स 
ने गेंदबाजी में शानदार प्रदर्शन करते 
हुए चार विकेट लिए। इसी के साथ 
उन्होंने टेस्ट क्रिकेट में 250 विकेट 
का आंकड़ा पार किया। बल्लेबाजी में 
वह पहले ही 7,000 से अधिक रन 
बना चुके हैं, जिससे उन्होंने इंग्लैंड 
क्रिकेट के इतिहास में अपना नाम 

सुनहरे अक्षरों में दर्ज करा लिया। 
स्टोक्स पिछले एक दशक से इंग्लैंड 
की टेस्ट टीम के सबसे भरोसेमंद 
खिलाड़ियों में शामिल रहे हैं। उन्होंने 
कई मौकों पर अपनी आक्रामक 
बल्लेबाजी और निर्णायक गेंदबाजी 
से टीम को मुश्किल परिस्थितियों से 
बाहर निकाला है। कप्तान बनने के 
बाद भी उन्होंने ‘बैजबॉल’ शैली को 
सफलतापूर्वक आगे बढ़ाया है। 
    क्रिकेट विशेषज्ञों का मानना है 
कि स्टोक्स की यह उपलब्धि उनकी 
निरंतरता, फिटनेस और हर विभाग 
में योगदान देने की क्षमता का प्रमाण 
है। मौजूदा दौर के सर्वश्रेष्ठ टेस्ट 
ऑलराउंडरों में शामिल स्टोक्स ने 
इस रिकॉर्ड के साथ एक बार फिर 
साबित कर दिया कि वह इंग्लैंड 
क्रिकेट के सबसे प्रभावशाली 
खिलाड़ियों में से एक हैं।

बेन स्टोक्स ने रचा इतिहास, 7,000 रन और 250 विकेट का अनोखा टेस्ट डबल पूरा


